
MALADI TIBÈKILOZ (TB) 

Kisa maladi tibèkiloz (TB) ye? 

TB se yon maladi konyajye ki lakòz pa bakteri ki rele Mycobacterium tuberculosis. TB 
plis afekte poumon yo, men li ka afekte nenpòt kote nan kò a. Genyen de kondisyon ki 
lye ak TBL maladi tibèkiloz ak enfeksyon tibèkiloz latan (LTBI). Moun ki fè maladi TB 
aktif la jeneralman santi yo malad, yo genyen sentòm epi yo ka pwopaje TB a bay lòt 
moun. Moun ki fè LTBI yo pa santi yo malad, yo pa gen sentòm, epi yo pa ka pwopaje 
TB bay lòt moun. Fich enfòmasyon sa a diskite sou maladi TB; tanpri ale nan fich 
enfòmasyon sou LTBI a pou jwenn plis enfòmasyon sou kondisyon sa a. 

Kilès ki ka trape maladi TB a? 

Nenpòt moun ka trape TB, men gen sèten faktè ki ogmante risk yon moun pou devlope 
maladi TB aktif la si yo vin enfekte. Moun ki fimen yo gen plis risk pou fè alafwa 
enfeksyon TB a ak yon evolisyon maladi TB a pase moun ki pa fimen yo. Moun ki gen 
sèten kondisyon medikal yo, tankou dyabèt, itilizasyon dwòg, ak maladi ki afebli sistèm 
iminitè, oswa maladi ren, yo genyen plis risk pou trape maladi TB aktif la si yo genyen 
enfeksyon TB a nan kò yo. Moun ki te vin enfekte dènyèman yo (nan lespas de dènye 
ane sa yo) avèk TB atravè kontak rapwoche avèk yon moun ki fè maladi TB aktif la 
genyen yon pi gwo risk tou pou devlope maladi TB aktif la. 

Ki sentòm maladi TB yo? 

Sentòm jeneral maladi TB yo gen ladan santiman fatig, pèt pwa, lafyèv, ak 
transpirasyon lannwit. Sentòm maladi TB nan poumon yo ka gen ladan tou yon gwo 
tous ki pa amelyore epi ki dire twa semèn oswa plis, doulè nan pwatrin, epi touse san. 
Sentòm maladi TB yo nan lòt pati nan kò a depann de zòn ki enfekte a. 

Nan konbyen tan sentòm yo parèt? 

Pa gen okenn fason pou prevwa kilè oswa si sentòm yo pral parèt. Anpil ki enfekte ak 
bakteri TB a pa janm devlope maladi TB aktif la. Kèk moun kapab devlope maladi TB a 
touswit aprè yo fin enfekte. Moun yo ka pote enfeksyon an tou pandan anpil lane anvan 
yo trape maladi TB aktif la. Moun ki fè enfeksyon TB yo epi ki fimen, ki itilize dwòg oswa 
ki fè dyabèt, VIH, oswa maladi ren yo gen plis chans pou devlope maladi TB aktif la. 

Kijan moun yo ka konnen si yo fè maladi TB a? 

Moun ki genyen sentòm maladi TB a (tankou yo santi yo fatige, pèdi pwa, transpirasyon 
lannwit, gwo tous, oswa doulè nan pwatrin) yo ta dwe fè tès pou enfeksyon TB. Moun ki 
te pase tan avèk yon moun ki gen maladi aktif la, ki sòti nan yon peyi kote TB a kouran, 
oswa k ap viv nan yon anviwònman tou pre tankou yon abri pou sanzabri, prizon, oswa 



gadavi ta dwe fè tès. Sa mande pou fè swa yon tès po pou TB oswa yon tès san pou 
TB. Si tès TB a pozitif, lòt tès, tankou yon radyografi nan pwatrin ak yon echantiyon 
krache, nesesè pou detèmine si moun nan gen maladi TB aktif la. 

Kijan TB pwopaje? 

TB pwopaje nan lè soti de yon moun a yon lòt moun. Bakteri TB a antre nan lè a lè yon 
moun ki fè maladi TB aktif nan poumon oswa nan gòj touse, estènen, pale, oswa 
chante. Moun ki tou pre yo kapab respire bakteri sa yo nan poumon yo epi vin enfekte. 
Se pa tout moun ki gen bakteri TB a nan kò yo ki pral vin maladi avèk maladi TB a. Yon 
moun ki fè maladi TB nan poumon li yo oswa nan gòj li kapab pwopaje maladi a 
jiskaske yo mete l sou tretman ki apwopriye pandan yon peryòd tan. 

Ki tretman ki genyen pou maladi TB a? 

Moun ki fè maladi TB dwe pran plizyè medikaman pandan 6 a 12 mwa oswa plis. Li 
enpòtan anpil pou moun ki fè maladi TB yo fini medikaman an epi pran medikaman yo 
egzakteman jan yo endike a. Moun ki sispann pran medikaman yo twò bonè ka vin 
malad ankò. Si moun yo pa pran medikaman yo kòrèkteman, bakteri a kapab vin 
rezistan ak medikaman TB yo. 

Kisa nou ka fè pou anpeche pwopagasyon maladi TB? 

Yon moun ki fè maladi TB a kapab bezwen rete nan izòlman pandan li kontajye a pou 
anpeche pwopaje maladi a. Si yon moun ki fè maladi TB a bezwen ale bò kote lòt moun 
pandan yo toujou kontajye a, yo ta dwe kouvri bouch ak nen yo lè y ap touse epi yo 
kapab bezwen mete yon mask. Moun ki fè maladi TB aktif la dwe pran tout medikaman 
pou TB yo egzakteman jan medsen an preskri a. 

Si yon moun vin aprann ke li te an kontak ak yon moun ki fè maladi TB a, moun nan ta 
dwe fè evalyasyon, tès, ak tretman si nesesè. 

Ki jan m ka aprann plis sou maladi TB a? 

• Si ou gen enkyetid sou maladi TB a, kontakte founisè swen sante ou an. 
• Rele depatman sante lokal ou an. Yon anyè depatman sante lokal la disponib 

sou paj Distri Sante Lokal VDH la. 
• Vizite sit entènèt Sant pou Kontwòl ak Prevansyon Maladi a nan paj CDC a sou 

tibèkiloz. 

https://www.vdh.virginia.gov/local-health-districts/
http://www.cdc.gov/tb/
http://www.cdc.gov/tb/

